
Pou Piblikasyon Imedyat: 28 oktòb 2012 
GOUVÈNÈ CUOMO MANDE PORT AUTHORITY POU PREPARE POU POSIB 

INONDASYON AK VAN FÒ NAN CHANTYE WORLD TRADE CENTER 
Jodi a, Gouvènè Andrew M. Cuomo te mande Port Authority pou fè tout preparasyon ki nesesè 
pou anpeche inondasyon fèt nan chantye World Trade Center pandan Ouragan Sandy. Nan 
preparasyon pou tanpèt la, Port Authority te sispann tout gwo travay konstwiksyon nan chantye a 
vè 4 p.m. nan samdi, epitou efò pou pwoteje chantye ap fèt.  
 
Gouvènè Cuomo di konsa, “Mwen te mande Port Authority pou asire chantye World Trade 
Center ak Memoryal la pwoteje kont inondasyon ak van fò akòz Ouragan Sandy. World Trade 
Center ap bati byen anwo ak pi lwen prensip pwoteksyon nòmal kont inondasyon; men nou dwe 
pran tout prekosyon pou asire chantye a pwoteje kont yon tanpèt ki ka istorik.” 
 
Tout materyèl konstwiksyon yo marye ak kloure nan planche beton oswa yo pwoteje avèk chèn 
ki lou. Answit, tout machin pou leve chay yo pwoteje, tankou sa ki nan Biding Wo 1 ak 4. 
Answit, tout asansè antèn yo fikse nan pozisyon ki pi ba yo. 
 
Pou etaj ki anlè etaj 88 nan One World Trade Center – ki antoure sèlman avèk filè – ekip yo te 
retire oswa mare nenpòt ak tout debri ki kapab ale nan van pandan tanpèt la. Pandan tanpèt la, ap 
gen anplwaye konstwiksyon ak ekip antretyen k ap souplas pandan vennkat èdtan pou metrize 
pwoblèm ki ka genyen.  
 
Port Authority ap pran tout prekosyon pou evite inondasyon nan posib onn tanpèt yo. Tout 
chantye a ekipe avèk ponp pou kanalize ak retire dlo tanpèt ki ka antre nan chantye a. Yo afekte 
ekip operasyon, sekirite ak konstwiksyon pou kontwole zòn frajil yo toutan, epi pou kenbe tout 
kanalizasyon nesesè pwòp ak ekipman ki operasyonèl pou diminye enfiltrasyon dlo a nèt. 
Chantye World Trade Center gen yon pant an altitid avèk nivo ki pi ba ki nan West Street ak 
nivo ki pi wo yo ki nan Church Street. Altitid sa yo varye ant apeprè 5 pye anwo lamare wo 
mwayen ak 13 pye nan espas komèsyal Memorial, ak 24 pye nan Church Street. 
 
Antou, y te mete plis pase mil sak sab toutotou zòn ki nan altitid ba yo ki toupre Vil Battery Park 
ak Hudson River. Yo pote ponp ak sak sab anplis nan chantye a kòm yon prekosyon. 
 
Ekip yo te teste tout ekipman ponpaj yo, epi yo te konfime dèlko yo travay kòrèkteman, avèk 
plan sipò ki anplas. Chantye a ekipe avèk enèji siplemantè, epitou gen dèlko sipò ki anplas. 
Travayè yo te pwoteje tout kab ak tiyo ki gen vesi gonflab pou asire pa gen enfiltrasyon dlo ki 
fèt. Answit, bretèl ak kab prensipal yo antoure avèk miray beton, epi sistèm drenaj ak alam 
anplas pou avèti ekip antretyen ak konstwiksyon lè gen imidite ki swente nan zòn elektrik yo.  

